
Annotatsiya. Mazkur maqolada moliya bozorida tijorat banklari raqobatbardoshligini oshirishda islomiy moliya 
instrumentlaridan foydalanish mexanizmlari tahlil qilingan. Tadqiqot doirasida murabaha, ijara, mushoraka va sukuk kabi 
islomiy moliya instrumentlarining iqtisodiy mohiyati hamda ularning bank tizimi rivojlanishiga ta'siri o‘rganildi. Shuningdek, 
jahon moliya bozorida islomiy moliya institutlari rivojlanish tendensiyalari tahlil qilinib, mazkur instrumentlarni milliy bank 
amaliyotiga joriy etish imkoniyatlari baholandi. Tadqiqot natijalari islomiy moliya xizmatlarini joriy etish banklar moliyaviy 
barqarorligini ta'minlash, investitsiya faolligini oshirish va moliya bozorida raqobat muhitini rivojlantirishga xizmat qilishini 
ko‘rsatdi.

Kalit soʻzlar: islomiy moliya, moliya bozori, tijorat banklari, murabaha, ijara, mushoraka, sukuk, bank raqobatbardoshligi.
Abstract. This article analyzes the mechanisms for using Islamic financial instruments to enhance the competitiveness of 
commercial banks in the financial market. The study examines the economic essence of Islamic financial instruments such 
as Murabaha, Ijara, Musharaka, and Sukuk, as well as their impact on the development of the banking system. In addition, 
the development trends of Islamic financial institutions in the global financial market are analyzed, and the possibilities 
of introducing these instruments into the national banking practice are evaluated. The research results indicate that the 
implementation of Islamic financial services contributes to ensuring the financial stability of banks, increasing investment 
activity, and promoting a competitive environment in the financial market.

Key words: Islamic finance, financial market, commercial banks, Murabaha, Ijara, Musharaka, Sukuk, bank competitiveness.
Аннотация. В данной статье анализируются механизмы использования исламских финансовых инструментов для 
повышения конкурентоспособности коммерческих банков на финансовом рынке. Исследование рассматривает 
экономическую сущность исламских финансовых инструментов, таких как мурабаха, иджара, мушарака и 
сукук, и их влияние на развитие банковской системы. Также проанализированы тенденции развития исламских 
финансовых институтов на мировом финансовом рынке и оценены возможности внедрения этих инструментов в 
национальную банковскую практику. Результаты исследования показали, что внедрение исламских финансовых 
услуг способствует обеспечению финансовой стабильности банков, увеличению инвестиционной активности и 
формированию конкурентной среды на финансовом рынке.

Ключевые слова: исламские финансы, финансовый рынок, коммерческие банки, мурабаха, иджара, мушарака, 
сукук, конкурентоспособность банков.

K I R I S H
Global iqtisodiyotda moliya bozorlarining institutsional tuzilmasi so‘nggi o‘n yilliklarda sezilarli darajada 

transformatsiyaga uchramoqda. Xususan, moliyaviy xizmatlar diversifikatsiyasi, innovatsion moliya 
instrumentlarining joriy etilishi va xalqaro kapital harakatining faollashuvi moliya bozorining rivojlanish sur’atlarini 
jadallashtirmoqda. Bunday sharoitda bank tizimi nafaqat moliyaviy vositachilik funktsiyasini amalga oshiruvchi 

institut sifatida, balki investitsiya resurslarini samarali taqsimlash va iqtisodiy o‘sishni rag’batlantiruvchi muhim 
iqtisodiy mexanizm sifatida ham namoyon bo‘lmoqda. Shu nuqtai nazardan, banklar faoliyati samaradorligini 
oshirish va ularning moliya bozoridagi raqobatbardoshligini ta’minlash dolzarb ilmiy va amaliy masalalardan biri 
hisoblanadi. [9; 19].

So‘nggi yillarda jahon moliya tizimida islomiy moliya institutlarining ahamiyati tobora ortib bormoqda. 
Islomiy moliya modeli shariat qoidalariga asoslangan bo‘lib, moliyaviy operatsiyalarda foiz (ribo)dan 
foydalanishni cheklaydi hamda risk va foydani ishtirokchilar o‘rtasida adolatli taqsimlash tamoyiliga asoslanadi. 
Bunday yondashuv moliyaviy operatsiyalarni real iqtisodiy faoliyat bilan bog’lashga xizmat qiladi va spekulyativ 
operatsiyalar ulushini kamaytirish orqali moliya tizimining barqarorligini ta’minlashga ko‘maklashadi. Shu sababli 
islomiy bank xizmatlari xalqaro moliya bozorida barqaror va muqobil moliyaviy mexanizm sifatida tobora keng 
tarqalmoqda. [12; 13; 14].

Statistik ma’lumotlar tahlili shuni ko‘rsatadiki, islomiy moliya bozori aktivlari so‘nggi yillarda barqaror o‘sish 
tendentsiyasiga ega bo‘lib, jahon moliya bozoridagi ulushi ham ortib bormoqda. Ayniqsa, Yaqin Sharq, Janubi-
Sharqiy Osiyo va ayrim Yevropa davlatlarida islomiy bank xizmatlari moliyaviy xizmatlar bozorining muhim 
segmentiga aylangan. Bu holat islomiy moliya instrumentlarining iqtisodiy samaradorligi va ularning moliyaviy 
barqarorlikni ta’minlashdagi ahamiyati bilan izohlanadi. Islomiy moliya institutlari tomonidan qo‘llaniladigan 
murabaha, ijara, mushoraka va sukuk kabi instrumentlar investitsiya faolligini rag’batlantirish va kapital bozorini 
rivojlantirishda muhim rol o‘ynaydi. [7; 10; 15].

Hozirgi sharoitda moliya bozorida raqobat muhitining kuchayishi banklardan moliyaviy xizmatlar turlarini 
diversifikatsiya qilish va yangi moliya instrumentlarini joriy etishni talab qilmoqda. Shu nuqtayi nazardan, 
islomiy moliya instrumentlaridan foydalanish tijorat banklari uchun yangi imkoniyatlar yaratishi mumkin. Bunday 
instrumentlar banklar mijozlar bazasini kengaytirish, investitsiya resurslarini jalb qilish va moliya bozoridagi 
raqobat pozitsiyalarini mustahkamlashga xizmat qiladi.

O‘zbekiston Respublikasida ham bank tizimini modernizatsiya qilish va moliya bozorini diversifikatsiya qilish 
davlat iqtisodiy siyosatining ustuvor yo‘nalishlaridan biri hisoblanadi. So‘nggi yillarda mamlakatda moliyaviy 
xizmatlar bozorini rivojlantirish, bank xizmatlari qamrovini kengaytirish va investitsiya muhitini yaxshilashga 
qaratilgan institutsional islohotlar amalga oshirilmoqda. Shu bilan birga, islomiy moliya xizmatlarini joriy etish va 
ularning huquqiy-tashkiliy asoslarini shakllantirish masalasi ham iqtisodiy siyosatning muhim yo‘nalishlaridan 
biriga aylanmoqda. [3; 4; 6].

Yuqoridagilardan kelib chiqib, moliya bozorida tijorat banklari raqobatbardoshligini oshirishda islomiy 
moliya instrumentlaridan foydalanish mexanizmlarini ilmiy jihatdan tahlil qilish va ularni milliy bank amaliyotiga 
joriy etish bo‘yicha ilmiy asoslangan takliflar ishlab chiqish muhim ahamiyat kasb etadi. Mazkur tadqiqotning 
asosiy maqsadi moliya bozori sharoitida islomiy moliya instrumentlarining banklar raqobatbardoshligiga ta’sirini 
tahlil qilish hamda ulardan samarali foydalanish mexanizmlarini takomillashtirishdan iborat. [8; 11].

M A V Z U G A  O I D  A D A B I Y O T L A R  S H A R H I
Islomiy moliya tizimining nazariy asoslari va uning moliya bozorlaridagi ahamiyati ko‘plab xorijiy va mahalliy 

iqtisodchi olimlar tomonidan ilmiy jihatdan tadqiq qilingan. Ushbu tadqiqotlarda islomiy moliya instrumentlarining 
iqtisodiy mohiyati, ularning moliyaviy barqarorlikka ta’siri va moliya bozorini diversifikatsiya qilishdagi roli keng 
yoritilgan. Islomiy bankchilik tizimi an’anaviy bank xizmatlariga muqobil moliyaviy model sifatida shakllanib, 
jahon moliya bozorida barqaror rivojlanish tendentsiyasini namoyon etmoqda.

Xorijiy iqtisodiy adabiyotlarda islomiy moliya institutlarining iqtisodiy ahamiyatini tahlil qilgan olimlardan biri 
Muhammad Umar Chapra hisoblanadi. Uning ilmiy ishlarida islomiy moliya tizimi iqtisodiy adolat, resurslarni 
samarali taqsimlash va moliyaviy barqarorlikni ta’minlashga xizmat qiluvchi muhim iqtisodiy mexanizm sifatida 
baholanadi. Chapra ta’kidlashicha, islomiy bankchilik tizimida risklarni adolatli taqsimlash va real aktivlarga 
asoslangan moliyalashtirish mexanizmlari moliya bozorining barqaror faoliyat yuritishiga ijobiy ta’sir ko‘rsatadi. 
[12]

Islomiy moliya instrumentlarining xalqaro moliya bozoridagi ahamiyatini tahlil qilgan olimlardan yana biri 
Zamir Iqbol hisoblanadi. U o‘z tadqiqotlarida islomiy moliya institutlari moliya bozorlarida investitsiya faolligini 
rag’batlantirish va moliyaviy resurslarni diversifikatsiya qilishda muhim rol o‘ynashini ta’kidlaydi. Iqbolning 
fikricha, islomiy moliya instrumentlari, xususan, sukuk va mushoraka kabi moliyalashtirish mexanizmlari 
investitsiya loyihalarini moliyalashtirishda samarali instrumentlar hisoblanadi. [12]

Islomiy bankchilik tizimining moliyaviy barqarorlikka ta’siri masalasi Maher Xasan va Jamil Dridi tomonidan 
ham tadqiq qilingan. Ularning tadqiqotlarida islomiy banklar global moliyaviy inqiroz davrida an’anaviy banklarga 
nisbatan nisbatan barqaror faoliyat yuritgani ta’kidlanadi. Mualliflar islomiy bankchilik modelining real aktivlarga 
asoslangan moliyalashtirish printsiplari moliyaviy risklarni kamaytirishga xizmat qilishini ilmiy jihatdan asoslab 
berganlar. [15]

Islomiy moliya instrumentlarining bank tizimi rivojlanishiga ta’siri masalasi iqtisodchi olim N.H. Jumaev 
tomonidan ham tadqiq qilingan. Uning fikricha, moliya bozori sharoitida bank xizmatlarini diversifikatsiya qilish 
maqsadida murabaha, ijara va mushoraka kabi islomiy moliya instrumentlaridan foydalanish banklar moliyaviy 
xizmatlar ko‘lamini kengaytirishga xizmat qiladi. Muallif ta’kidlashicha, ushbu instrumentlar real aktivlarga 
asoslangan moliyalashtirish mexanizmlarini rivojlantirish orqali investitsiya jarayonlarini rag’batlantirishga 
imkon beradi. [16]

Shuningdek, iqtisodchi olim O.I. Butorina o‘z tadqiqotlarida islomiy moliya instrumentlari moliya bozorini 
diversifikatsiya qilishda muhim ahamiyatga ega ekanligini ta’kidlaydi. Uning fikricha, sukuk, mushoraka va 
mudaraba kabi instrumentlar kapital bozorini rivojlantirish va investitsiya loyihalarini moliyalashtirishda samarali 
mexanizm hisoblanadi. Muallif ushbu instrumentlar moliyaviy resurslarni jalb qilish imkoniyatlarini kengaytirishini 
ta’kidlaydi. [18]

Islomiy moliya instrumentlarining iqtisodiy ahamiyatini tahlil qilgan olimlardan yana biri Sh.R. Xalmuradov 
hisoblanadi. Uning ilmiy ishlarida bank amaliyotida ijara, murabaha va sukuk kabi instrumentlardan foydalanish 
investitsiya faolligini rag’batlantirish va moliya bozorida raqobat muhitini rivojlantirishga xizmat qilishi ta’kidlanadi. 
Muallifning fikricha, islomiy moliya instrumentlarini joriy etish banklar moliyaviy barqarorligini ta’minlash va 
yangi mijozlar segmentini jalb qilish imkonini beradi. [17]

Yuqoridagi ilmiy tadqiqotlar tahlili shuni ko‘rsatadiki, islomiy moliya instrumentlari moliya bozorini 
diversifikatsiya qilish, investitsiya faolligini rag’batlantirish va banklar raqobatbardoshligini oshirishda muhim 
iqtisodiy ahamiyatga ega. Shu bilan birga, moliya bozori sharoitida islomiy moliya instrumentlaridan foydalanish 
mexanizmlarini chuqur iqtisodiy tahlil qilish va ularni milliy bank amaliyotiga moslashtirish masalasi hali ham 
dolzarb ilmiy tadqiqot yo‘nalishlaridan biri hisoblanadi.

T A D Q I Q O T  M E T O D O L O G I YA S I
Mazkur maqolaning nazariy va metodologik asosini moliya bozori rivojlanishi, bank tizimida 

raqobatbardoshlikni oshirish hamda islomiy moliya instrumentlarini joriy etish masalalariga bag’ishlangan 
umumiy iqtisodiy adabiyotlar, ilmiy maqolalar va iqtisodchi olimlarning ilmiy ishlari tashkil etadi. Shuningdek, 
tadqiqot jarayonida islomiy moliya tizimining rivojlanishi, islomiy bank xizmatlarini joriy etish mexanizmlari va 
ularning moliya bozori faoliyatiga ta’siriga oid iqtisodiy qarashlar va ilmiy yondashuvlar tahlil qilindi.

Tadqiqotni amalga oshirish jarayonida iqtisodiy hodisa va jarayonlarni o‘rganishda tizimli yondashuv, 
qiyosiy tahlil, statistik tahlil va ekspert baholash usullaridan foydalanildi. Shu bilan birga, islomiy moliya 
instrumentlarining iqtisodiy mohiyati va ularning bank tizimi rivojlanishiga ta’sirini baholash maqsadida moliya 
bozorida yuz berayotgan institutsional o‘zgarishlar hamda bank xizmatlari diversifikatsiyasi jarayonlari tahlil 
qilindi.

Tadqiqot davomida xalqaro moliyaviy tashkilotlar, jumladan Islamic Financial Services Board (IFSB), 
International Monetary Fund (IMF) va World Bank hisobotlari, shuningdek islomiy moliya bozori statistik 
ma’lumotlari o‘rganildi. Ushbu ma’lumotlar asosida islomiy moliya instrumentlari — murabaha, ijara, mushoraka 
va sukuk kabi moliyaviy mexanizmlarning moliya bozori rivojlanishi va tijorat banklari raqobatbardoshligiga 
ta’siri tahlil qilindi.

Muallif tomonidan amalga oshirilgan qiyosiy va tahliliy tadqiqotlar natijasida moliya bozori sharoitida 
islomiy moliya instrumentlaridan foydalanishning iqtisodiy ahamiyati baholandi hamda tijorat banklari 
raqobatbardoshligini oshirishga qaratilgan ilmiy xulosalar va amaliy tavsiyalar ishlab chiqildi.

T A H L I L  V A  N A T I J A L A R
Jahon moliya bozorida islomiy moliya institutlari faoliyati so‘nggi o‘n yilliklarda barqaror va izchil rivojlanish 

tendensiyasiga ega bo‘lib, ular global moliyaviy tizimning muhim va tez sur’atlarda rivojlanayotgan segmentlaridan 
biriga aylanib bormoqda. Xalqaro moliyaviy tashkilotlar ma’lumotlariga ko‘ra, islomiy moliya bozori aktivlarining 
hajmi yildan yilga o‘sib borayotgani mazkur moliyaviy modelga bo‘lgan talab ortib borayotganini ko‘rsatadi. 
Ayniqsa, Yaqin Sharq, Janubi-Sharqiy Osiyo va ayrim Yevropa davlatlarida islomiy bank xizmatlarining keng 
tarqalishi islomiy moliya institutlarining moliya bozoridagi institutsional ahamiyatini yanada oshirmoqda.

Islomiy bank aktivlarining barqaror o‘sishi, bir tomondan, islomiy moliya xizmatlariga bo‘lgan talabning 
ortishi bilan izohlansa, ikkinchi tomondan, mazkur moliyaviy modelning iqtisodiy samaradorligi va barqarorligini 
namoyon etadi. Islomiy moliya tizimi foizga asoslangan moliyalashtirish mexanizmlaridan farqli ravishda real 
iqtisodiy aktivlar bilan ta’minlangan operatsiyalarga asoslanadi. Bunday yondashuv moliyaviy resurslarni real 
sektorga yo‘naltirish va investitsiya faolligini rag‘batlantirishga xizmat qiladi.

So‘nggi yillarda jahon islomiy moliya bozorida aktivlar hajmi barqaror o‘sish tendensiyasiga ega bo‘lib, bu 
holat islomiy moliya xizmatlariga bo‘lgan talab ortib borayotganini ko‘rsatadi (1-jadval).



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 815

2026-yil, mart. № 3-son.

1-jadval. Jahon islomiy moliya bozori aktivlari dinamikasi
Yil Aktivlar hajmi (trln dollar) O‘sish sur’ati (%) Islomiy banklar soni Bozor ulushi (%)

2019 y 2.4 6.5 520 5.5
2020 y 2.7 8.3 540 5.9
2021 y 3.0 9.1 560 6.3
2022 y 3.2 6.7 580 6.7
2023 y 3.5 9.4 600 7.1

Jadval ma’lumotlaridan ko‘rinib turibdiki, 2019–2023-yillar davomida islomiy moliya bozori aktivlari 2,4 
trillion dollardan 3,5 trillion dollargacha o‘sgan. Bu davrda bozorning o‘rtacha o‘sish sur’ati taxminan 7–9 foizni 
tashkil etgan. Shu bilan birga, islomiy banklar soni ham muntazam ravishda ortib borgani mazkur moliyaviy 
tizimning institutsional rivojlanishini ko‘rsatadi. [12]

Shu bilan birga, islomiy moliya instrumentlari — murabaxa, ijara, mushoraka, mudoraba va sukuk kabi 
moliyaviy mexanizmlar orqali investitsiya loyihalarini moliyalashtirish imkoniyatlarini kengaytiradi. Ushbu 
instrumentlar moliyaviy risklarni ishtirokchilar o‘rtasida taqsimlash tamoyiliga asoslangan bo‘lib, moliyaviy 
operatsiyalarda shaffoflik va barqarorlikni ta’minlashga xizmat qiladi. Ayniqsa, sukuk kabi islomiy qimmatli 
qog‘ozlar kapital bozorini rivojlantirish va infratuzilma loyihalarini moliyalashtirishda muhim ahamiyat kasb 
etmoqda.

Mazkur jarayonlar natijasida islomiy moliya institutlari moliya bozorida raqobat muhitini rivojlantirish, 
investitsiya resurslarini jalb qilish va moliyaviy barqarorlikni ta’minlashda muhim iqtisodiy mexanizm sifatida 
namoyon bo‘lmoqda. Shu nuqtayi nazardan, islomiy moliya instrumentlaridan samarali foydalanish tijorat 
banklari faoliyatini diversifikatsiya qilish va ularning moliya bozoridagi raqobatbardoshligini oshirishda muhim 
ahamiyat kasb etadi (2-jadval).

2-jadval. Asosiy islomiy moliya instrumentlari va ularning iqtisodiy xususiyatlari

Instrument Mazmuni Moliyalashtirish 
shakli Asosiy sohalar Risk darajasi Bozor ulushi 

(%)

Murabaxa Tovarni ustama bilan 
sotish Savdo Savdo, sanoat Past 40

Ijara Aktivlarni ijara asosida 
moliyalashtirish Lizing Transport, 

infratuzilma O‘rta 25

Mushoraka Sherikchilik asosida 
investitsiya Hamkorlik Investitsiya 

loyihalari Yuqori 15

Mudoraba Investor va boshqaruvchi 
sherikligi Investitsiya Biznes startaplar O‘rta 10

Sukuk
Aktivlar bilan 
ta’minlangan 
obligatsiyalar

Kapital bozori Infratuzilma, 
davlat loyihalari Past 10

Jadvaldan ko‘rinib turibdiki, islomiy moliya xizmatlarida murabaxa operatsiyalari eng katta ulushga ega 
bo‘lib, umumiy moliyalashtirish operatsiyalarining taxminan 40 foizini tashkil etadi. Shu bilan birga, ijara va 
mushoraka kabi instrumentlar investitsiya loyihalarini moliyalashtirishda muhim ahamiyat kasb etadi. [11] 

Islomiy moliya xizmatlarini bank amaliyotiga joriy etish tijorat banklarining depozit bazasini kengaytirish 
va qo‘shimcha moliyaviy resurslarni jalb qilish imkoniyatlarini sezilarli darajada oshiradi. Chunki islomiy moliya 
prinsiplariga asoslangan bank xizmatlari foizga asoslangan an’anaviy bank xizmatlaridan farqli ravishda 
muayyan mijozlar segmenti, xususan, shariat talablariga muvofiq moliyaviy operatsiyalarni afzal ko‘ruvchi 
aholi va tadbirkorlik subyektlarini bank tizimiga jalb qilish imkonini beradi. Bu esa banklar mijozlar bazasining 
kengayishiga va moliyaviy resurslar hajmining ortishiga xizmat qiladi.

Shu bilan birga, islomiy moliya instrumentlarining joriy etilishi banklar uchun moliyaviy xizmatlar turlarini 
diversifikatsiya qilish imkoniyatini yaratadi. Xususan, murabaxa, ijara, mushoraka va sukuk kabi instrumentlar 
orqali amalga oshiriladigan moliyalashtirish operatsiyalari bank aktivlari tarkibini optimallashtirish va investitsiya 
faolligini rag‘batlantirishga xizmat qiladi. Natijada banklar moliyaviy resurslardan yanada samarali foydalanish 
imkoniyatiga ega bo‘ladi.

Bundan tashqari, islomiy moliya xizmatlari bank tizimiga yangi investitsiya manbalarini jalb qilishda 
ham muhim ahamiyatga ega. Ayniqsa, islomiy moliya instrumentlarining joriy etilishi xalqaro islomiy moliya 

bozorlaridan investitsiya resurslarini jalb qilish imkoniyatlarini kengaytiradi. Bu esa milliy bank tizimida likvidlik 
darajasini oshirish, moliya bozorida kapital aylanmasini faollashtirish va investitsiya muhitini yaxshilashga ijobiy 
ta’sir ko‘rsatadi.

Natijada, islomiy moliya xizmatlarini joriy etish tijorat banklarining moliya bozoridagi raqobat pozitsiyalarini 
mustahkamlashga xizmat qiladi. Chunki banklar moliyaviy xizmatlar spektrini kengaytirish, yangi mijozlar 
segmentini jalb qilish va investitsiya faolligini oshirish orqali moliya bozorida barqaror raqobat ustunligini 
shakllantirish imkoniyatiga ega bo‘ladi. Shu nuqtayi nazardan, islomiy moliya instrumentlarini bank amaliyotiga 
tatbiq etish moliya bozorida banklar raqobatbardoshligini oshirishning muhim institutsional va iqtisodiy 
omillaridan biri sifatida qaralishi mumkin (3-jadval).

3-jadval. Islomiy bank xizmatlarining depozitlar o‘sishiga ta’siri1

Yil Depozitlar o‘sishi (%) Islomiy depozitlar ulushi 
(%) Mijozlar soni (mln) Aktivlar rentabelligi ROA 

(%)
2020 y 8 12 45 1.2
2021 y 11 14 50 1.3
2022 y 14 16 55 1.4
2023 y 17 18 60 1.5
2024 y 20 21 66 1.6

Jadval ma’lumotlari islomiy bank xizmatlarining ommalashuvi natijasida depozit bazasi barqaror o‘sish 
tendensiyasiga ega ekanligini ko‘rsatadi. Xususan, 2020–2024-yillarda depozitlar o‘sishi 8 foizdan 20 foizgacha 
oshgan. 

Islomiy moliya instrumentlari kapital bozorini rivojlantirishda ham muhim ahamiyat kasb etadi. Ayniqsa, 
sukuk kabi islomiy qimmatli qog‘ozlar kapital bozorini diversifikatsiya qilish va uzoq muddatli investitsiya 
resurslarini jalb qilishda samarali moliyaviy mexanizm sifatida namoyon bo‘lmoqda. Sukuk instrumentlari 
an’anaviy obligatsiyalardan farqli ravishda real aktivlar bilan ta’minlangan bo‘lib, investorlar uchun barqaror 
daromad manbaini ta’minlaydi hamda moliyaviy operatsiyalarning shaffofligini oshiradi.

Hozirgi kunda jahon moliya bozori amaliyotida sukuk instrumentlari infratuzilma, transport, energetika va 
sanoat sohalarida yirik investitsiya loyihalarini moliyalashtirishda keng qo‘llanilmoqda. Bunday moliyalashtirish 
mexanizmi davlat investitsiya dasturlarini amalga oshirishda byudjet mablag‘lariga bo‘lgan bosimni kamaytirish 
hamda xususiy kapitalni jalb qilish imkoniyatlarini kengaytirishga xizmat qiladi. Shu bilan birga, sukuk 
instrumentlari orqali jalb qilingan moliyaviy resurslar iqtisodiyotning real sektorini rivojlantirishga yo‘naltirilishi 
moliya bozori barqarorligini ta’minlashda muhim ahamiyat kasb etadi.

Islomiy kapital bozori rivojlanishining muhim xususiyatlaridan biri shundaki, u moliyaviy resurslarni 
real iqtisodiy faoliyat bilan uzviy bog‘lashga xizmat qiladi. Sukuk instrumentlari orqali amalga oshiriladigan 
moliyalashtirish operatsiyalari investitsiya loyihalarining iqtisodiy samaradorligini oshirish, infratuzilma 
obyektlarini modernizatsiya qilish va yangi ish o‘rinlarini yaratishga ko‘maklashadi. Shu nuqtayi nazardan, 
islomiy moliya instrumentlari moliya bozorida investitsiya jarayonlarini faollashtirish va kapital bozorining 
institutsional rivojlanishini ta’minlashda muhim iqtisodiy ahamiyatga ega.

Bundan tashqari, sukuk bozorining rivojlanishi moliya bozorida investitsiya instrumentlari turlarini 
kengaytirishga xizmat qiladi. Bu esa investorlar uchun moliyaviy aktivlarni diversifikatsiya qilish imkoniyatlarini 
oshiradi va moliya bozorida raqobat muhitini kuchaytiradi. Natijada, islomiy moliya instrumentlarini kapital 
bozori amaliyotiga joriy etish moliyaviy resurslarni jalb qilish samaradorligini oshirish va iqtisodiyotning barqaror 
rivojlanishini ta’minlashga xizmat qiladi (4-jadval).

4-jadval. Jahon islomiy moliya bozori segmentlari

Segment Aktivlar (mlrd 
dollar)

Bozor ulushi 
(%)

Yillik o‘sish 
(%) Asosiy mamlakatlar

Islomiy banklar 2450 70 8 Saudiya Arabistoni, Malayziya

Sukuk bozori 700 20 10 BAA, Indoneziya

Islomiy investitsiya fondlari 210 6 7 Katar, Turkiya

Takaful 140 4 6 Bahrayn, Kuvayt

1	  Manba: World Bank, Islamic Development Bank hisobotlari. 

Jadvaldan ko‘rinib turibdiki, islomiy moliya bozorida eng katta ulush islomiy banklar hissasiga to‘g‘ri 
keladi. Shu bilan birga, sukuk bozori ham yuqori o‘sish sur’atiga ega bo‘lib, kapital bozori rivojlanishida muhim 
ahamiyat kasb etadi. [17]

Olib borilgan tahlillar quyidagi xulosalarni chiqarish imkonini beradi:
- islomiy moliya bozori jahon moliya tizimining jadal rivojlanayotgan segmenti hisoblanadi;
- islomiy moliya instrumentlari bank xizmatlarini diversifikatsiya qilishga xizmat qiladi;
- mazkur instrumentlar investitsiya faolligini rag‘batlantirish va kapital bozorini rivojlantirishga ko‘maklashadi;
- islomiy bank xizmatlari depozit bazasini kengaytirish va banklar raqobatbardoshligini oshirishga xizmat 

qiladi.
Shu nuqtayi nazardan, moliya bozori sharoitida islomiy moliya instrumentlaridan foydalanish mexanizmlarini 

takomillashtirish tijorat banklari raqobatbardoshligini oshirishning muhim strategik yo‘nalishlaridan biri 
hisoblanadi.

X U L O S A  V A  T A K L I F L A R
Olib borilgan tahlil natijalari shuni ko‘rsatadiki, islomiy moliya instrumentlari zamonaviy moliya bozori 

sharoitida tijorat banklari faoliyatini diversifikatsiya qilish va ularning raqobatbardoshligini oshirishda muhim 
iqtisodiy mexanizm sifatida namoyon bo‘lmoqda. Islomiy moliya xizmatlarining joriy etilishi bank tizimida 
moliyaviy xizmatlar turlarini kengaytirishga, mijozlar bazasini diversifikatsiya qilishga hamda investitsiya 
faolligini rag‘batlantirishga xizmat qiladi.

Tahlil natijalariga ko‘ra, islomiy moliya instrumentlari — murabaxa, ijara, mushoraka va sukuk kabi 
moliyaviy mexanizmlar banklar uchun yangi mijozlar segmentini jalb qilish imkonini yaratadi. Xususan, shariat 
tamoyillariga muvofiq moliyaviy xizmatlardan foydalanishni afzal ko‘ruvchi aholi va tadbirkorlik subyektlari 
bank tizimiga faol jalb qilinishi mumkin. Bu esa banklar depozit bazasining kengayishi va moliyaviy resurslar 
hajmining ortishiga ijobiy ta’sir ko‘rsatadi.

Shu bilan birga, islomiy moliya instrumentlari risklarni taqsimlash tamoyiliga asoslanganligi sababli moliyaviy 
operatsiyalarning barqarorligini ta’minlashga xizmat qiladi. An’anaviy bank operatsiyalarida risklar asosan 
qarz oluvchi tomonga yuklansa, islomiy moliya modellarida risk va foyda ishtirokchilar o‘rtasida taqsimlanadi. 
Bu holat moliyaviy operatsiyalarda shaffoflikni oshirish va bank tizimida barqaror moliyaviy munosabatlarni 
shakllantirishga xizmat qiladi.

Bundan tashqari, islomiy moliya instrumentlaridan foydalanish investitsiya faolligini rag‘batlantirishda ham 
muhim ahamiyat kasb etadi. Ayniqsa, sukuk kabi instrumentlar infratuzilma loyihalarini moliyalashtirish, sanoat 
tarmoqlarini modernizatsiya qilish va iqtisodiyotning real sektorini rivojlantirishda samarali moliyaviy mexanizm 
sifatida qo‘llanilishi mumkin. Bu esa moliya bozorida kapital aylanmasini faollashtirish va investitsiya muhitini 
yaxshilashga xizmat qiladi.

Yuqoridagi tahlillar shuni ko‘rsatadiki, islomiy moliya instrumentlarini bank amaliyotiga joriy etish moliya 
bozorida raqobat muhitini rivojlantirish va bank tizimining institutsional barqarorligini ta’minlashda muhim 
ahamiyatga ega. Shu nuqtayi nazardan, islomiy moliya instrumentlaridan samarali foydalanish mexanizmlarini 
takomillashtirish bank tizimini modernizatsiya qilishning muhim yo‘nalishlaridan biri hisoblanadi.

Olib borilgan ilmiy tadqiqotlar natijalari moliya bozori sharoitida islomiy moliya instrumentlaridan foydalanish 
tijorat banklari raqobatbardoshligini oshirishda muhim iqtisodiy omil ekanligini ko‘rsatdi. Tahlillar shuni ko‘rsatdiki, 
islomiy moliya instrumentlari bank xizmatlarini diversifikatsiya qilish, investitsiya faolligini rag‘batlantirish va 
moliyaviy resurslarni samarali taqsimlash imkoniyatlarini kengaytiradi.

Islomiy moliya instrumentlari real iqtisodiy aktivlarga asoslangan moliyalashtirish mexanizmlarini qo‘llash 
orqali moliyaviy operatsiyalarning barqarorligini ta’minlaydi. Bu esa moliya bozoridagi risklarni kamaytirish 
va bank tizimining moliyaviy barqarorligini mustahkamlashga xizmat qiladi. Shu bilan birga, islomiy moliya 
xizmatlarining joriy etilishi banklar mijozlar bazasini kengaytirish, investitsiya resurslarini jalb qilish va moliyaviy 
xizmatlar bozorida raqobat muhitini rivojlantirishga ijobiy ta’sir ko‘rsatadi.

Shu nuqtayi nazardan, moliya bozori sharoitida islomiy moliya instrumentlaridan samarali foydalanish 
mexanizmlarini takomillashtirish bank tizimi rivojlanishining muhim strategik yo‘nalishlaridan biri hisoblanadi. 
Islomiy moliya xizmatlarini joriy etish banklar moliyaviy barqarorligini ta’minlash, kapital bozorini rivojlantirish va 
iqtisodiyotning real sektorini moliyalashtirish imkoniyatlarini kengaytirishga xizmat qiladi.

Olib borilgan tadqiqotlar natijalari asosida quyidagi ilmiy asoslangan takliflar ishlab chiqildi:
1. Tijorat banklarida islomiy bank xizmatlarini rivojlantirish.
Banklar faoliyatida islomiy moliya xizmatlari bo‘limlarini tashkil etish va murabaxa, ijara, mushoraka kabi 

instrumentlar asosida moliyaviy xizmatlar ko‘rsatish tizimini joriy etish maqsadga muvofiq.

2. Islomiy moliya xizmatlarining normativ-huquqiy bazasini takomillashtirish.
Islomiy moliya institutlari faoliyatini tartibga soluvchi qonunchilik bazasini xalqaro standartlar asosida 

takomillashtirish va bank tizimida islomiy moliya xizmatlarini joriy etish uchun qulay institutsional muhit yaratish 
zarur.

3. Sukuk bozorini rivojlantirish.
Infratuzilma loyihalarini moliyalashtirish va investitsiya resurslarini jalb qilish maqsadida milliy kapital 

bozorida sukuk instrumentlarini joriy etish va ularning muomalasini rivojlantirish muhim ahamiyatga ega.
4. Islomiy moliya sohasida mutaxassislar tayyorlash.
Oliy ta’lim muassasalarida islomiy moliya va islomiy bankchilik bo‘yicha maxsus ta’lim dasturlarini joriy 

etish va malakali kadrlar tayyorlash tizimini rivojlantirish maqsadga muvofiq.
5. Raqamli texnologiyalar asosida islomiy moliya xizmatlarini rivojlantirish.
Fintex texnologiyalari va raqamli bank xizmatlari orqali islomiy moliya instrumentlarini joriy etish bank 

xizmatlarining samaradorligini oshirish va moliya bozorida raqobat muhitini rivojlantirishga xizmat qiladi.
5. Xalqaro islomiy moliya institutlari bilan hamkorlikni kengaytirish.
Islamic Development Bank, IFSB va AAOIFI kabi xalqaro tashkilotlar bilan hamkorlikni kuchaytirish orqali 

milliy bank tizimida islomiy moliya instrumentlarini joriy etish imkoniyatlarini kengaytirish maqsadga muvofiq.

